
BO‘LAJAK
0‘QITUVCHILARNING
INNOVATSION
KOMPETENSIYASINI
RIVOJLANTIRISH
TAMOYILLARI

Jumanova Fatima Uralovna
Nizomiy nomidagi Toshkent davlat pedagogika universeteti
Maktabgacha ta’lim metodikasi kafedrasi mudiri, p.f.n., dotsent

Annotatsiya: Ushbu magolada oliy ta’lim tizimini tubdan takomillashtirish sharti sifatida bo‘lajak o‘gituvchilarning inno-
vatsion faoliyatini tashkil etish, innovatsion kompitensiyasini rivojlantirish va ta’lim samaradorligiga erishish hagida bayon
etilgan.

“yangilanish”, “o‘zlashtirish”, “gandaydir yangilikni kiritish”, “yangini joriy qilish”, “yangilik kiritish”.
Abstract: This article describes the organization of innovative activities of future teachers, the development of innovative
competence and the achievement of educational efficiency as a condition for the fundamental improvement of the higher
education system.

“updating”, “adopting”, “introducing something new”, “introducing something new”, “introducing something

”

new-.

AHHOTauusA: B gaHHoOW cTaTbe onucaHa opraHv3auusi MHHOBALMOHHOW OeATenbHOCTU Byaylumx yuuTenen, passutue
MHHOBALVIOHHOWM KOMMETEHTHOCTM U JOCTUXKEHME 0bpasoBaTesibHOM 3P(EKTUBHOCTM KaK YCIOBME KOPEHHOTO COBEPLLIEH-
CTBOBaHUSA CUCTEMbI BbICLLErO 06pa3oBaHus.

» o« » o« » o« » o«

“obHOBMNEHME”, “NpUHATNE”, “BHEOPEHME YErO-TO HOBOrO”, “BHEAPEHME YEero-To HOBOro”, “BBeAeHNe
Y4ero-To HOBOro”.

Bugun barcha davlatlar ta’limga imkon gadar innovatsion islohotlar qilishga, yangiliklar kiritishga intil-
moqda. Xususan, yangiliklar ularga uyushish, rejaliva ommaviy yondashuvnitalab etadi. Yangiliklar kelajak uchun
uzoq muddatli investitsiyalardir. Novatorlikka gizigish uyg‘otish, yangilik yaratishga intiluvchan shaxsni tarbi-
yalash uchun ta’limning o‘zi yangiliklarga boy bo‘lishi, unda ijodkorlik ruhi va muhiti hukm surishi lozim.

Muhtaram Prezidentimiz Shavkat Mirziyoyev innovatsiya va mamlakatni innovatsion rivojlantirish bo‘yicha
shunday deydi: “Innovatsiya — bu kelajak degani. Biz buyuk kelajagimizni barpo etishni aynan inno-
vatsion g‘oyalar asosida boshlashimiz kerak. Innovatsion rivojlanish va ragamli iqtisodiyot yo‘liga
o‘tishimiz bejiz emas. Chunki zamon shiddat bilan rivojlanib borayotgan hozirgi davrda kim yutadi?
Yangi fikr, yangi g‘oyaga, innovatsiyaga tayangan davlat yutadi”.

2020-yil 24-iyulda gabul gilingan “Innovatsion faoliyat to‘g‘risida’gi O‘zbekiston Respublikasi Qonuni
taraqqgiyotimizni kafolatlovchi, uni yanada jadallashtiruvchi yangi g‘oya, yangi kashfiyotlar, ilmiy ishlanmalarni
yaratish hamda hayotga joriy etilishining ishonchli huquqgiy mexanizmlarini mustahkamlashda benihoya muhim
ahamiyat kasb etadi. Qonunda ifodalangan ta’rifga ko‘ra, innovatsiya — fugarolik muomalasiga kiritilgan yoki
shaxsiy ehtiyojlar uchun foydalaniladigan, qo‘llanilishi amaliyotda katta ijtimoiy-igtisodiy samaraga erishishni
ta’minlaydigan yangi ishlanma.

Innovatsion faoliyat esa, yangi ishlanmalarni tashkil etish, shuningdek, ishlab chigarish sohasida ularning
o'tkazilishi va amalga oshirilishini ta’minlash bo‘yicha faoliyatdir. Bilamizki, “innovatsiya” tushunchasi lotin tilidan
olingan bo'lib (in-ga; novus — yangi), “yangilanish”, “o‘zlashtirish”, “gandaydir yangilikni kiritish”, “yangini joriy
qilish”, “yangilik kiritish” ma’nolarini beradi. Oz navbatida “yangi” so‘zi ushbu tushunchaning asosiy yadrosini
tashkil etadi. Odatda, yangilanish tushunchasi ta’'limda ko‘p hollarda o‘zgartirish tushunchasi bilan sinonimdir.
Agar ushbu o‘zgartirish keng gamrovli bo‘lsa va butun ta’lim tizimini o‘zgartirsa, unda “islohot” tushunchasi
bilan izohlanadi. “Innovatsiya” ingliz tilida amalda mavjud bo‘lgan narsa yoki tizimda yangicha usullar, g‘oyalar
yoki mahsulotlar orqali o‘zgarishlarni amalga oshirishni bildiradi. Masalan, ta’lim sohasida yangicha yondashuv

sinflarni kichraytirish va fikrni sayqallovchi munozaralarga o'rin berish, ijodiy ishlarga urg‘u berish, fikrlar (tala-
baning o'z fikriga ega bo‘lishiga chorlash) va mahsulotlar (kompyuterlar va onlayn dasturlar) bilan ta’'minlashni
bildiradi. Innovatsiya — bu ma’lum bir bosqich asosida rivojlanadigan jarayondir. U bir nechta ma’nodagi tushun-
chalarni beradi:

1. Innovatsiya — bu ta’limning yangi mazmuni, shakl va metodlarini ishlab chigish.

2. Yaratilgan pedagogik tizimni joriy etish va ommalashtirish.

3. Ta'lim muassasani boshqarish va rivojlantirishning yangi texnologiyasini ishlab chiqish.

4. Tajriba-sinov obyekti sifatida.

5. Yaxlit pedagogik jarayonni innovatsiyalash.

6. Yangiliklarning qo‘llanilish darajasini yangi mahsuldorliklar bilan o‘zgartirish bosqichi.

Oliy ta’lim tizimini tubdan takomillashtirish, mamlakatni ijtimoiy-igtisodiy rivojlantirishning ustuvor vazifalari-
dan kelib chiggan holda, kadrlar tayyorlash mazmunini tubdan qayta ko'rish, xalgaro standartlar darajasiga
mos oliy ma’lumotli mutaxassislar tayyorlash uchun zarur sharoitlar yaratilishini ta’minlash magsadida 2017-yil
20-aprelda O‘zbekiston Respublikasi Prezidentining “Oliy ta’lim tizimini yanada rivojlantirish chora-tadbirlari
to‘g‘risida’gi PQ2909-sonli garoriga gabul qilinib, oliy ta’lim tizimini kelgusida yanada takomillashtirish va kom-
pleks rivojlantirish bo‘yicha eng muhim vazifalar belgilangan. Bunda:

har bir oliy ta’lim muassasasi jahonning yetakchi ilmiy-ta’lim muassasalari bilan yagin hamkorlik alo-
galari o‘rnatish, o‘quv jarayoniga xalgaro ta’lim standartlariga asoslangan ilg‘or pedagogik texnologi-
yalar, o‘quv dasturlari va o‘quv-uslubiy materiallarini keng joriy qilish, o‘quv-pedagogik faoliyatga,
master-klasslar o‘tkazishga, malaka oshirish kurslariga xorijiy hamkor ta’lim muassasalaridan yuqori
malakali o‘gituvchilar va olimlarni faol jalb gilish, ularning bazasida tizimli asosda respublikamiz oliy
ta’lim muassasalari magistrant, yosh o‘qituvchi va ilmiy xodimlarining stajirovka o‘tashlarini, professor-
o‘gituvchilarni qayta tayyorlash va malakasini oshirishni tashkil qgilish;

oliy ma’lumotli mutaxassislar tayyorlashning magsadli parametrlarini shakllantirish, oliy ta’lim muassa-
salarida ofqitish Ta’lim va innovatsion tadgiqotlar (2021-yil yo‘nalishlari va mutaxassisliklarini istigbolda
mintaqalar va igtisodiyot tarmoglarini kompleks rivojlantirish, amalga oshirilayotgan hududiy va tarmoq
dasturlarining talablarini inobatga olgan holda optimallashtirish;

ta’lim jarayonini, oliy ta’limning o‘quv reja va dasturlarini yangi pedagogik texnologiyalar va o‘qitish usul-
larini keng joriy etish, magistratura ilmiy-ta’lim jarayonini sifat jihatidan yangilash va zamonaviy tashkiliy
shakllarni joriy etish asosida yanada takomillashtirish;

yangi avlod o‘quv adabiyotlarini yaratish va ularni oliy ta’lim muassasalarining ta’lim jarayoniga keng
tatbiq etish, oliy ta’lim muassasalarini zamonaviy o‘quyv, o‘quv-metodik va ilmiy adabiyotlar bilan ta’min-
lash, shu jumladan, eng yangi xorijiy adabiyotlar sotib olish va tarjima qilish, axborot-resurs markazlari
fondlarini muntazam yangilab borish;

pedagog kadrlarning kasb mahorati sifati va saviyasini uzluksiz yuksaltirish, xorijda pedagog va ilmiy
xodimlarning malakasini oshirish va stajirovkasini o‘tkazish, oliy ta’lim muassasalari bitiruvchilarini PhD
va magistratura dasturlari bo'yicha o‘qitish, oliy ta’lim muassasalari va qayta tayyorlash va malaka
oshirish markazlari o‘quv jarayonlariga yuqgori malakali xorijiy olimlar, o‘gituvchi va mutaxassislarni keng
jalb qilish;

oliy ta’'lim muassasalari ilmiy salohiyatini mustahkamlash, oliy ta’limda ilm-fanni yanada rivojlantirish,
uning akademik ilmfan bilan integratsiyalashuvini kuchaytirish, oliy ta’lim muassasalari professor-o‘qituv-
chilarining ilmiy-tadqiqot faoliyati samaradorligi va natijadorligini oshirish, igtidorli talaba-yoshlarni ilmiy
faoliyat bilan shug‘ullanishga keng jalb etish;

oliy ta’limning ma’naviy-axlogiy mazmunini oshirish, talabayoshlarga mustaqillik g‘oyalariga, yuksak
ma’naviyat va insoniylikning milliy an’analariga sodiglik ruhini chuqur singdirish, ularda yot g‘oya va
mafkuralarga nisbatan immunitet va tanqidiy tafakkurni mustahkamlash bo‘yicha keng ko‘lamli ma’rifiy
va tarbiyaviy ishlarni olib borish;

oliy ta’lim muassasalari moddiy-texnika bazasini o‘quv va ilmiy-laboratoriya bino va korpuslari, sport
inshootlari, ijtimoiy muhandislik infratuzilmasi obyektlarini qurish, rekonstruksiya qilish va kapital ta’'mir-
lash, oliy ta’lim ilm-fanining ustuvor yo‘nalishlari bo‘yicha o‘quv-ilmiy laboratoriyalarini zamonaviy asbob
va uskunalar bilan jihozlash orgali yanada mustahkamlash;

oliy ta’lim muassasalarini zamonaviy axborot-kommunikatsiya texnologiyalari vositalari bilan jihozlash,
oliy ta’lim muassasalari talabalari, o‘gituvchilari va yosh tadqigotchilarining jahon ta’lim resurslari,
zamonaviy ilmiy adabiyotlarning elektron kataloglari va ma’lumotlar bazalariga kirish imkoniyatlarini
kengaytirish.

Yuqoridagi vazifalarni ijrosini ta’minlash uchun oliy ta’lim muassasalarida innovatsion faoliyatning sama-
rali tashkil etilishi, professor-o‘qituvchilarning yuksak intellektual va innovatsion salohiyati hamda innovatsion
yondashuvi talab etiladi. Ta’lim muassasasida innovatsion faoliyatning samarali yo‘lga qo‘yilganligi innovatsion
jarayon subyekti va innovatsion jarayonning faoliyatli tuzilishi bilan bevosita bog'liqdir.

Innovatsion faoliyat — pedagogik jamoani harakatga keltiruvchi, olg‘a boshlovchi, taraqqiy ettiruvchi kuchdir.
V. . Slobadchikovning ta’kidicha, “Innovatsion faoliyat — bu yangi ijtimoiy talablar bilan an’anaviy me’yorlarning
mos kelmasligi, yoxud amaliyotning yangi shakllanayotgan me’yorining mavjud me’yor bilan to‘gnashuvi nati-
jasida vujudga kelgan majmuali muammolarni yechishga garatilgan faoliyatdir”.

Innovatsion faoliyat bu amaliyot va nazariyaning muhim gismi bo‘lib, ijtimoiy-madaniy obyekt sifatlarini
yaxshilashga garatilgan ijtimoiy subyektlarning harakat tizimi bo‘lib, u ma’lum doiradagi muammolarni yechish
uchun motivatsion tayyorgarlikka ega bo‘lishdir. Oliy ta’lim muassasasi professor-o‘gituvchisi innovatsion faoli-
yatining markaziy masalasi o‘quv jarayonini samarali tashkil etishdir. Innovatsion faoliyat uzluksiz ravishda
yangiliklar asosida ishlash bo'lib, u uzoq vaqt davomida shakllanadi va takomillashib boradi. O‘gituvchi inno-
vatsion faoliyatining xususiyatlarini o‘rganib chigqan pedagog olimlar fikrlariga tayangan holda, quyidagilarni
innovatsion faoliyatning asosiy belgilari deb hisoblash mumkin:

ijodiy faoliyat falsafasini egallashga intilish;

pedagogik tadqgigot metodlarini egallash;

mualliflik konsepsiyalarini yaratish gobiliyati;

tajriba-sinov ishlarini rejalashtirish va amalga oshira olish;

o‘zidan boshqa tadgiqotchi-pedagoglar tajribalarini go‘llay olish;
hamkasblar bilan hamkorlik;

fikr almashish va metodik yordam ko‘rsata olishlik;

ziddiyatlarning oldini olish va bartaraf etish;

yangiliklarni izlab topish va ularni o'z sharoitiga moslashtirib borish.

Innovatsion faoliyatning tuzilishini o‘rganib chiggan olimlardan biri V. A. Slastenin uni quyidagicha tuzi-
lishga ega deb ko'rsatib o‘tadi: “Innovatsion faoliyatning tuzilishi — ijodiy yondashuy, ijodiy faollik, yangilikni Kiri-
tishga texnologik va metodologik tayyorgarlik, yangicha fikrlash, muomala madaniyati. Innovatsion faoliyatning
darajalari: Ta’lim va innovatsion tadqiqotlar reproduktiv, evristik, kreativ bo‘lishi mumkin”.

Innovatsion faoliyat davrida yangiliklar, o‘’zgarishlar tom ma’noda ta’lim jarayoniga kirib keladi. Shu sababli
ta’lim tizimidagi innovatsiyalarni pedagogik jarayonga kiritish to‘rt bosgichda amalga oshiriladi:

1) muammoni tahlil asosida aniglash;

2) mo'ljallanayotgan ta’lim tizimini loyihalash;

3) o‘zgarishlar va yangiliklarni rejalashtirish;

4) o‘zgarishlarni amalga oshirish.

Bo‘lajak o‘qituvchilarni innovatsion faoliyatga tayyorligi deganda, ushbu faoliyat uchun zarur bo‘lgan shaxs-
ning shakllanishini tushunish lozimdir. Bunga katta hajmdagi mehnat qobiliyati, yuqori hissiy holat, ijodkorlikka
tayyorlik va maxsus fazilatlar (bilim), yangi texnologiyalar, yangi o‘qitish usullarini o‘zlashtirish, loyihalarni ishlab
chigish gobiliyati, kamchiliklarning sabablarini tahlil gilish va aniglash qobiliyati kiradi. “Innovatsion faoliyat —
o‘gituvchining o‘z faoliyatidan qonigmasligidan kelib chigadi. U o‘gituvchi tomonidan u yoki bu pedagogik vazi-
fani hal gilishda gandaydir to‘siqga duch kelinib, uni muvaffaqiyatli hal etishga intilish asosida yuzaga keladi”.
Innovatsion faoliyat yangi g‘oyani izlashdan boshlanadi.

Xulosa o‘rnida shuni aytish joizki, oliy ta’lim muassasalarida bo‘lajak o‘gituvchilarni innovatsion kompeten-
siya va innovatsion faoliyatga tayyorlashdan magsad — o‘gituvchilarni yangilikka intiluvchanligini, mustaqil oz
ustida ishlash ko‘nikmasi va malakasini shakllantirish, ilg‘or pedagogik texnologiyalar, interfaol metodlardan
foydalanib, dars va darsdan tashqgari mashg‘ulotlarni o‘tkazish malakasini takomillashtirishdan iboratdir. Inno-
vatsion faoliyat — bu ilmiy izlanishlar, ishlanmalar yaratish, tajriba-sinov ishlari olib borish yoki boshga fan-tex-
nika yutuglaridan foydalangan holda yangi texnologik jarayon yoki yangi takomillashtirilgan mahsulot yaratish
bo'lib, uning pragmatik xususiyati shundaki, u g‘oyalar maydonida ham va alohida bir subyektning harakat
maydonida ham amalga oshirilmaydi, balki bu faoliyatni amalga oshirish tajribasi kishilar hayotida hammabop
bo‘ladigan holdagina hagiqiy innovatsiya hisoblanadi.

2. O‘zbekiston Respublikasi Prezidentining 2017-yil 20-aprpeldagi “Oliy ta’lim tizimini yanada rivojlantirish chora-tadbir-
lari to‘g‘risida”gi PQ—2909-sonli qarori.

